
				এই পাতাটির মুদ্রণ সংশোধন করা প্রয়োজন। 
ংলা সাময়িক সাহিত্য Գ>
১৮৭। অবোধ-বন্ধু। ( মাসিক ) এপ্রিল ১৮৬৩
যোগেন্দ্রনাথ ঘোষ এই মাসিকপত্ৰখানি চোরবাগান স্কুল বুক যন্ত্র হইতে .প্রকাশ করেন। কয়েক সংখ্যা প্রকাশিত হইবার পর ইহার প্রচার বন্ধ
থাকে ।
১৮৬৭ খ্ৰীষ্টাব্দে ফেব্রুয়ারি মাস হইতে অবোধ-বন্ধু পুনঃপ্রকাশিত হয়। কবি বিহারিলাল চক্রবর্তী এই পত্রিকার সহিত ঘনিষ্ঠভাবে সংশ্লিষ্ট ছিলেন। র্তাহার অনেক রচনা ইহাতে প্রকাশিত হইয়াছিল। দ্বিতীয় বর্ষের ৯ম সংখ্যা (পৌষ ১২৭৫ ) হইতে বিহারিলাল এই পত্রের স্বত্বাধিকারী হন। র্তাহার সম্পাদনকালে আচার্য কৃষ্ণকমল ভট্টাচার্যের অনেক রচনা ‘অবোধ-বন্ধু'তে প্রকাশিত হইয়াছিল; দৃষ্টান্তস্বরূপ "পৌল ভজ্জানী”র উল্লেখ করা যাইতে পারে। ‘অবোধ-বন্ধু তৃতীয় ভাগ (বৈশাখ-চৈত্র ১২৭৬) পর্যন্ত চলিয়া বন্ধ হইয়া যায়। দ্বিতীয় বর্ষ হইতে ‘অবোধ-বন্ধু’ পত্রের কণ্ঠে নিম্নলিখিত শ্লোকটি
শোভা পাইত—
করবদরসদৃশমখিলং ভূবনতলং যৎপ্রসাদতঃ কবয়ঃ । পষ্ঠন্তি সূক্ষমতয়: সা জয়তি সরস্বতী দেবী ॥
১৮৮। সাহিত্য সংক্রান্তি। ( মাসিক ) ১৩ মে ১৮৬৩
পূর্ণিমা বন্ধ হইয়া যাইবার পর বিহারিলাল চক্রবর্তী ও তদীয় বন্ধু যোগেন্দ্রনাথ ঘোষ উভয়ে মিলিয়া “সাহিত্য সংক্রাস্তি’ নামে একখানি মাসিকপত্র প্রকাশ করেন । ইহা প্রতি সংক্রাস্তিতে মুদ্রিত হইয়া প্রচারিত হইত। ‘সাহিত্য সংক্রান্তি'র প্রথম সংখ্যার প্রকাশকাল— ৩১ জ্যৈষ্ঠ ১২৭০ |
১৮৯। ভারত পরিদর্শন। (সাপ্তাহিক ) ১৫ জুন ১৮৬৩
২ আষাঢ় ১২৭০ তারিখে শাস্তিপুর হইতে এই সাপ্তাহিক পত্র প্রকাশিত হয় । ইহার সম্পাদক ছিলেন যদুনাথ তর্কভূষণ । পরবর্তী ৯

